
ASSOCIACHON VAUDOISE DAI Z'AMI DAO PATOIS

_r<mêi,
L'è à Fey, prf d'Etsallin, yô dèmâore
noutra bouna patoisante Emma
Jaunin, meimbro dâo jury dâi concoû
et grattapapâi de sorta, que Iè meimbro

de noûtr'Associachon Tant tegnu
lâo tenâbllia statutéra de sti an. Aprì
avâi agafâ on bon frecot et accutâ Iè

gale propoû de la carbatiére, que l'è
Auvergnate, l'a falyu eimpougnf Iè

z'affére.
Monsu Frèderf Dâoboû, lo pére dâo dicchounéro dâo patois vaudois,
l'a demanda de se reterf dâo comitâ aprf 21 an de serviço. L'è bin
remâcha po sa fidelità. L'è lo preseideint de l'Amicale dâi patoisan
de Savegny, Forf et einveron, Fanfouè Lambelet de Pouâidâo, qu'è
nomma po lo reimplliècf.
L'è décida de pas fére de salyâite sti an ma d'allâ ein masse à Bulle à

la fîta remanda dâi patoisan. Aprf Bulle, saraf ai Vaudois d'organisâ
la grant'abbayf dâi patoisan ein 1993. Nion l'è contre. Lâi ein a prâo
que sant d'accoo et l'è décida d'accètâ. On farà cein qu'on porrà
Lo momeint l'è vegnu de recompeinsâ clliâo que l'ant presseintâ dâi
travau .ïo concoû Kissling 1988.
Fèlicitachon à M. Pierre Badoux, de Mollie-Margot, et Fanfouè
Lambelet, de Pouâidâo, qu'ant reçu lo premf prf, dan la medâlye, po
dâi z'ècrit d'attaque et pu Damé Mariette Moret, de Brent et A.-M.
Corbaz, de St-Prex, po lo second prf. M. Ami Reymond à l'èpetau de
Cully du bin quauque z'annafe, a on 3 émo prf.
Aprf dâi galése produccchon, tsacon s'è reintornâ tsf li adan que la
nâi puf fâve âo pi fére su Iè boû dâo Dzorat.

M.-L. G.

